
A.L. 57 tal-2025

ATT DWAR IL-PROFESSJONIJIET TAS-SAĦĦA
(KAP. 464)

Regolamenti tal-2025 li jemendaw is-Sitt Skeda li tinsab mal-Att 
dwar il-Professjonijiet tas-Saħħa

BIS-SAĦĦA tas-setgħat mogħtija bl-artikolu 51 tal-Att dwar il-
Professjonijiet tas-Saħħa, il-Ministru responsabbli għas-saħħa gћamel
dawn ir-regolamenti li ġejjin:-

Titolu u għan. 

Kap. 464.

1. (1) It-titolu ta’ dawn ir-regolamenti hu r-Regolamenti tal-
2025 li jemendaw is-Sitt Skeda li tinsab mal-Att dwar il-
Professjonijiet tas-Saħħa u dawn ir-regolamenti għandhom jinqraw u
jinftiehmu ħaġa waħda mas-Sitt Skeda li tinsab mal-Att dwar il-
Professjonijiet tas-Saħħa, hawn aktar ’il quddiem imsejħa s-"Sitt
Skeda".

(2) L-għan ta’ dawn ir-regolamenti huwa sabiex tiġi trasposta
d-Direttiva (UE) 2024/505 tal-Parlament Ewropew u tal-Kunsill tas-7
ta’ Frar 2024 li temenda d-Direttiva 2005/36/KE fir-rigward tar-
rikonoxximent tal-kwalifiki professjonali tal-infermiera responsabbli
għall-kura ġenerali mħarrġa fir-Rumanija.

Jemenda s-Sitt 
Skeda. 

2. Minnufih wara l-intestatura "Drittijiet akkwiżiti li huma
speċifiċi għal infermiera" tas-Sitt Skeda għandhom jiġu miżjuda l-
intestaturi ġodda li ġejjin:

"Drittijiet miksuba li huma speċifiċi għall-infermiera
responsabbli għall-kura ġenerali mħarrġa fir-Rumanija.

1. Fir-rigward tal-kwalifika Rumena bħala infermier
responsabbli għall-kura ġenerali, id-dispożizzjonijiet dwar id-
drittijiet miksuba stabbiliti fil-paragrafu 2 biss għandhom
japplikaw.

2. Fil-każ ta’ ċittadini ta’ Stati Membri li kienu mħarrġa
bħala infermiera responsabbli għall-kura ġenerali fir-Rumanija u
li t-taħriġ tagħhom ma jissodisfax ir-rekwiżiti minimi ta’ taħriġ
stabbiliti fl-Artikolu 31 tad-Direttiva 2005/36/KE tal-Parlament
Ewropew u tal-Kunsill tas-7 ta’ Settembru 2005 dwar ir-
Rikonoxximent ta’ Kwalifiki Professjonali, l-Istati Membri
għandhom jirrikonoxxu bħala prova suffiċjenti:

(a) kwalunkwe prova tal-kwalifiki formali minn

dawn li ġejjin bħala infermiera responsabbli għall-kura
ġenerali, diment li tali prova tkun akkumpanjata minn
ċertifikat li jiddikjara li dawk iċ-ċittadini tal-Istat Membru
kienu effettivament u legalment ingaġġati f’attivitajiet ta’
infermiera responsabbli għall-kura ġenerali fir-Rumanija,
inkluż it-teħid ta’ responsabbiltà sħiħa għall-ippjanar,
għall-organizzazzjoni u għat-twettiq tal-kura tal-pazjenti
bħala infermiera, għal perjodu ta’ mill-inqas tliet (3) snin
konsekuttivi matul il-ħames (5) snin qabel id-data tal-ħruġ
taċ-ċertifikat:

(i) Certificat de competențe profesionale de
asistent medical generalist b’edukazzjoni post-
sekondarja miksuba minn școală postliceală, li
jattesta taħriġ li beda qabel l-1 ta’ Jannar 2007;

(ii) Diplomă de absolvire de asistent medical
generalist bi studji ta’ edukazzjoni ogħla għal żmien
qasir, li tattesta taħriġ li beda qabel l-1 ta’ Ottubru
2003; jew

(iii) Diplomă de licență de asistent medical
generalist bi studji ta’ edukazzjoni ogħla fit-tul, li
tattesta taħriġ li beda qabel l-1 ta’ Ottubru 2003;

(b) kwalunkwe prova ta’ kwalifika formali elenkata
fis-subparagrafi (ii) u (iii) tal-paragrafu (a), diment li tali
evidenza tkun akkumpanjata mill-evidenza li ġejja ta’
kwalifika formali miksuba abbażi ta’ programm ta’
aġġornament speċjali:

(i) Diplomă de licenţă imsemmija fl-Artikolu
3(2) tal-Ordni Konġunta Nru 4317/943/2014 tal-
Ministru għall-Edukazzjoni Nazzjonali u tal-Ministru
għas-Saħħa tal-11 ta’ Awwissu 2014 dwar l-
approvazzjoni tal-programm ta’ aġġornament speċjali
għat-taħriġ inizjali ta’ infermiera responsabbli għall-
kura ġenerali miksub qabel l-1 ta’ Jannar 2007 għall-
gradwati tal-edukazzjoni postsekondarja u tal-
edukazzjoni għolja (il-Ġurnal Uffiċjali tar-Rumanija
Nru 624 tas-26 ta’ Awwissu 2014), flimkien ma’
Suppliment għad-Diploma li jiddikjara li l-istudent
ikun lesta l-programm ta’ aġġornament speċjali; jew

(ċ) kwalunkwe prova tal-kwalifiki formali ta’ livell
post-sekondarju elenkata fl-Artikolu 4 tal-Ordni Nru 5114/
2014 tal-Ministru għall-Edukazzjoni Nazzjonali dwar l-

approvazzjoni tal-metodoloġija għall-organizzazzjoni,
għat-twettiq u għat-tlestija tal-programm ta’ aġġornament
speċjali għat-taħriġ inizjali ta’ infermiera responsabbli
għall-kura ġenerali miksub qabel l-1 ta’ Jannar 2007 għall-
gradwati tal-edukazzjoni postsekondarja (il-Ġurnal
Uffiċjali tar-Rumanija Nru 5 tas-6 ta’ Jannar 2015), diment
li tali prova tkun akkumpanjata mill-evidenza li ġejja ta’
kwalifika formali miksuba abbażi ta’ programm ta’
aġġornament speċjali:

(i) Certificat de revalorizare a competenţelor
profesionale msemmi fl-Artikolu 3(1) u fl-Anness 3
tal-Ordni Konġunta Nru 4317/943/2014 tal-Ministru
għall-Edukazzjoni Nazzjonali u tal-Ministru għas-
Saħħa u fl-Artikolu 16 tal-Ordni Nru 5114/2014 tal-
Ministru għall-Edukazzjoni Nazzjonali.

Il-validità tad-drittijiet miksuba qabel it-3 ta’ Marzu 2024.

L-Istati Membri ospitanti għandhom jiggarantixxu l-
validità tar-rikonoxximent tal-kwalifika Rumena bħala
infermiera responsabbli għall-kura ġenerali mogħtija skont l-
Artikoli 10 sa 14 tad-Direttiva 2005/36/KE tal-Parlament
Ewropew u tal-Kunsill tas-7 ta’ Settembru 2005 dwar ir-
Rikonoxximent ta’ Kwalifiki Professjonali qabel it-3 ta’ Marzu
2024 fil-każ ta’ nazzjonali ta’ Stati Membri li kienu mħarrġa
bħala infermiera responsabbli għall-kura ġenerali fir-Rumanija u
li ma ssodisfawx ir-rekwiżiti ta’:

(a) l-Artikolu 33a tad-Direttiva 2005/36/KE tal-
Parlament Ewropew u tal-Kunsill tas-7 ta’ Settembru 2005
dwar ir-Rikonoxximent ta’ Kwalifiki Professjonali fil-
verżjoni fis-seħħ fl-1 ta’ Jannar 2007; jew

(b) l-Artikolu 33a tad-Direttiva 2005/36/KE tal-
Parlament Ewropew u tal-Kunsill tas-7 ta’ Settembru 2005
dwar ir-Rikonoxximent ta’ Kwalifiki Professjonali, kif
emendata bid-Direttiva 2013/55/UE tal-Parlament
Ewropew u tal-Kunsill tal-20 ta’ Novembru 2013 li
temenda d-Direttiva 2005/36/KE dwar ir-rikonoxximent ta’
kwalifiki professjonali u r-Regolament (UE) Nru 1024/
2012 dwar il-kooperazzjoni amministrattiva permezz tas-
Sistema ta’ Informazzjoni tas-Suq Intern ("ir-Regolament
tal-IMI").".

